
Olimpiese goud, 2008

Op die duikplank wag die Chinese meneer He bo sy terrein
in twee verdeel:
lug en spieél

die gespierde bene gereed
om elasties vas te trap en hom op te skiet

die tone volmaak gespits
om perfek die hoogste punt te bereik

die eweredige goue lyf
om hom in volkome ewewig hangend te hou

die gebalanseerde arms
om hom soos met vlerke swewend neer te lei

die binne-oor s6 gereél

om

bo en onder

links en regs

alles buite presies te verbeel.

Die brons en silwer word uitgedeel.
Meneer He se goue skyf hang om sy nek.

Skaam kyk hy op:
skeel.

